
BICARA TOKOH: MENELUSURI MEMOIR REJAB F.| RANGSANG SEMANGAT MAHASISWA



UUM ONLINE: Ketokohan penyair terkenal, Rejab F.l yang mempunyai ilmu pengetahuan luas dalam
bidang sastera dikongsikan bersama Pusat Pengajian Bahasa, Tamadun dan Falsafah (SLCP)
menerusi Bicara Tokoh: Menelusuri Memoir Rejab F.l di Dewan Seminar, Pusat Islam, semalam.



Dekan SLCP, Prof Madya Dr Kamarudin Ahmad berkata, ilmu yang dimiliki tokoh tersebut khususnya
dalam bidang prosa dan puisi mampu menjadi panduan dan pembakar semangat terutama kepada
mahasiswa yang berminat dalam prosa dan puisi.

Menurutnya, program itu bertujuan untuk merangsang semangat pelajar dan belia yang kini berdepan
dengan dunia penuh cabaran.

"Menerusi karya yang banyak menyentuh isu perpaduan ini, pelajar dapat menyemai semangat dan
iltizam supaya sentiasa berpijak di bumi nyata dan mengetahui hala tuju hidup.

"Hasil karya tokoh ini juga dilihat dapat membantu kita untuk membentuk sebuah masyarakat yang
harmoni," ujar beliau.

Rejab F.I atau nama asalnya Rejab Ismail merupakan seorang penyair yang berasal dari Perlis dan
beliau juga adalah seorang guru yang pernah memenangi Hadiah Sastera Nasional 1971 (puisi) dan
Hadiah Sastera Esso-Gapena 1985 (Cerpen).

Beliau turut hadir bagi sesi perkongsian ilmu pengetahuan dan pengalaman beliau yang terlibat aktif
dalam bidang prosa dan puisi, selain persembahan bacaan puisi oleh pelajar dan sesi soal jawab
bersama Rejab F.I.

